ТЕХНИЧКИ ФАКУЛТЕТ – БИТОЛА
Електротехнички отсек

УПАТСТВО

За пишување и обликување на дипломска работа

1
ВОВЕД

Дипломската работа претставува самостоен стручен труд во кој студентот, под водство на ментор, обработува избрана тема. Со изработката на дипломската работа студентот ја докажува способноста за:

· самостојно решавање на комплексни проблеми;

· примена на теоретски и практични знаења стекнати во текот на студирањето;

· користење на научни методи при обработка на одредена проблематика;

· самостојно користење на релевантна домашна и странска литература.

Теоретскиот или практичниот истражувачки проблем кој студентот го обработува не мора да има карактер на оргинален труд.
Со цел да се подобри квалитетот на дипломските работи и постигне унифицираност во пишувањето, на дипломците им се препорачува да ги следат насоките дадени во ова упатство. Упатството може да се користи и како образец (Template) при самото пишување на текстот, бидејќи истотo e веќе форматиранo според дадените препораки.

2
ЕЛЕМЕНТИ И КОМПОЗИЦИЈА НА ДИПЛОМСКА РАБОТА
Главните елементи на дипломска работа ги сочинуваат:

· почетни страници;

· основeн текст;

· прилози.

2.1
Почетни страници
Со почетните страници се опфатени корицата и насловната страна, првиот прелиминарен лист, предговор и содржина.

Изгледот на кориците и насловната страна треба да биде ист и се изработува според примерот даден во Прилог 1 на оваа упатство. 

После насловната страна следува т.н. прелиминарен лист чиј изглед и содржина е даден во Прилог 2 на оваа упатство.

Дипломската работа не мора да има предговор. Ако студентот сака да напише предговор треба да има предвид дека тој се разликува од вовед. Во него се изнесуваат приликите кои довеле до изработката на дипломската работа, искуствата при пишувањето на трудот, се изразува благодарност до лицата и институциите кои помогнале при изработката на дипломската работа и сл.
На наредната страница е дадена содржина на дипломската работа со попис на насловите на главите, подглавите и секциите со бројот на страницата на која тие започнуваат.
2.2
Основен текст
Основниот текст на дипломската работа треба да се подели на одреден број на Глави, од кои првата треба да биде ВОВЕД, а последните две ЗАКЛУЧОК и ЛИТЕРАТУРА. 
Воведот треба да содржи краток опис на разгледуваната проблематика во контекст на поширокото подрачје во кое припаѓа разгледуваната проблематика, основна цел и мотивација за работа, користена методологија и методи и т.н.
Останатите глави го содржат теоретскиот дел (во кој се дава преглед на актуелни сознанија и теоретските основи кои се однесуваат на  разгледуваната проблематика);  глава во која се опишува пристапот кон решавањето на практичната задача, приказ на резултатите добиени со решавање на нумеричките примери, вреднување на добиените решенија и резултати и т.н. 
Дипломската работа мора да има ЗАКЛУЧОК во кој накратко се прикажуваат сознанијата и резултатите добиени во текот на работата. Се наведуваат можностите за нивна примена, препораки за натамошна работа и сл.
2.3
Прилози
По потреба, после  ЛИТЕРАТУРА може да следува ПРИЛОГ А,  ПРИЛОГ Б, .....  . Во ПРИЛОГ може да се поместат (од основниот текст) разни блок-дијаграми, шеми, алгоритми, резултати од пресметки, листинг на програмски код  и сл. за кои се смета дека би го оптоварувале основниот текст на дипломската работа.
3
ОБРАБОТКА НА ТЕКСТОТ
3.1
Изглед на страница

Дипломската работа се пишува еднострано, на хартија со формат  А4, со стандарни маргини (2,54 cm), во најмалку пет примероци. 
Текстот се пишува со системска кирилична азбука Times New Roman (font), со големина на буквите 12 (font size), со проред 1 (line spacing: single),  со вовлечена прва линија на пасусот и со израмнување на текстот од двете страни (Alignment justify).
Нумерацијата на страните со арапски броеви започнува со првата страна на поглавјето ВОВЕД. Се препорачува претходните страни да се нумерираат со римски броеви, а страните во ПРИЛОГ да се нумерираат засебно. Пример (за ПРИЛОГ А)   А-1, А-2, ....

Секоја Глава може да се подели на Подглави, а секоја подглава на Секции. Насловите на Главите се пишуваат со големи затемнети букви (Bold) со големина 14 и секогаш почнуваат на нова страница. Насловите на подглавите се пишуваат со мали затемнети букви (Bold) со големина 14. Насловите на секциите се пишуваат со мали затемнети букви (Bold) со големина 12. 
3.2
Формули

Табела 3.1

Опис на изгледот на страницата
	Големина на страница
	A4

	Горна маргина
	2,54 cm

	Долна маргина
	2,54 cm

	Лева маргина
	2,54 cm

	Десна  маргина
	2,54 cm

	Големина на букви
	12


Сите формули и математички изрази треба да се нумерираат од нивната десна страна (до десната маргина). Нумерацијата се состои од два броја во мали загради со точка меѓу нив (x.y). Бројот x е бројот на главата во која се наоѓа формулата, а бројот  y  е редниот број на формулата. Израмнувањето на равенките треба да е центрирано (Alignment Centered). Пример:

 (3.1)

3.3
Табели

Над секоја табела стои нејзин број и натпис (опис) на табелата. Нумерацијата е слична како и кај формулите. Израмнувањето на текстот е центрирано доколку текстот го собира во еден ред, а во спротивен случај израмнето од двете страни. Доколку е можно, табелата треба да биде позиционирана на почетокот од онаа страница каде што таа се споменува или на почетокот од наредната страница. (Пр: Табела 3.1 Опис на изгледот на страницата).
3.4
Слики

Под секоја слика, шема или дијаграм стои нејзин број и натпис (опис) на сликата. Нумерацијата е слична како и кај формулите. Израмнувањето на текстот е центрирано доколку текстот го собира во еден ред, а во спротивен случај израмнето од двете страни. Доколку е можно, сликата треба да биде позиционирана на почетокот од онаа страница каде што таа се споменува или на почетокот од наредната страница.  (Пр: Слика 3.1 Двоканална банка на филтри).
3.5
Листа на ознаки и кратенки
Користените симболи (ознаки) на величини треба да бидат дефинирани при првото појавување во текстот. Сите симболи (ознаки) можат да се обединат во посебна Глава – ЛИСТА НА ОЗНАКИ И КРАТЕНКИ која се сместува пред ВОВЕД или во ПРИЛОГ. 

3.6
Реферирање

Слика 3.1 Двоканална банка на филтри.

ЛИТЕРАТУРА го содржи списокот на референци (книги, трудови од списанија или советувања, студии, други дипломски работи, електронски извори и др.) кои студентот ги користел при изработката на дипломската работа. Литературата се наведува на следниот начин:

3.6.1
Книга

Презиме и иницијали од името, наслов на книгата, издавач, место и година. Пр:

[1] Миновски, Р. Техника на висок напон, Електротехнички факултет, Скопје, 1982.
3.6.2
Труд во списание
Презиме и иницијали од името, наслов на трудот, назив на списанието, број, страници на кои се наоѓа трудот (од-до), година на издавање. Пр: 
[2] Linares, P. “Multiple Criteria Decision Making for Power System Planning”, IEEE Transactions on Power Systems 17/3, pp. 895-900, 2002.
3.6.3
Труд објавен во зборник од конференција
Презиме и иницијали од името, наслов на рефератот, назив на конференцијата, број на зборник, страници на кои се наоѓа рефератот (од-до), место, година на издавање.
[3] Димитровски, А. “Пресметка на радијални дистрибутивни мрежи со фази податоци, Второ советување на МАКО-СИГРЕ, книга I, стр. 125-136, Охрид, 1998.
3.6.4
Електронски извор (Internet)
Се наведува името на авторот и наслов на публикацијата (ако постои), полна адреса на која се наоѓа изворот и датум на објавување (ако постои). Пр:

[4] http://www.doe.gov.
[5] Johnson, G. “Wind Energy Systems”, http://eece.ksu.edu/~gjohnson.       

